
A Coruña, Novembro de 1985
Duración: 5 minutos, 10 segundos

                                Texto do poema de Luísa Villalta

Delicioso é perder tempo:
perder o rio que se perde en realizar-se
e escorrer
como escorre, precisa, a escuma branca
entre os límites difusos dos meus dedos.

Laborar no instante nítido da forma
todo o eco mais profundo e mais humano,
conxelado como a presa nas estátuas
extasiadas co seu próprio esquecimento.

Delicioso é perder, perder perdendo,
despoxarse
do real que non comprende a sua verdade
vitalmente irreal, desabitar-se.

Desecado o humor do cotidiano,
-torrencialmente perdido na delícia-
volcar a escueta síntese da hora
co pracer de recostar-se no infinito.

Paulino Pereiro

Piano

Mezzosoprano

Vella sombra que se incéndia no verso
A Miguel Anxo Fernán-Vello

A Coruña, 22-28 de Febreiro de 1987
Duración: 2 minutos

                Texto de Miguel Anxo Fernán-Vello

Un canto antigo e lento resoa no vento e no fondo corazón 
da terra. Séculos ancorados na pedra.
Nas duras espirais que destinou o tempo mineral
comeza a luz obscura, a vella sombra
que se incéndia no verso.

